val ese

(mo Samoa nofo aumau)
Levi Tavita

Aua lava ma se upu, ‘aua ia,
pe afai ua na o se sula e la’ei;

pe faapefea ona e onosa'ia le faalogo pea =
i upu gaogao, ua le lagona

musumusuga a tuluipae, i magavai fou

fetafea’i;

O se manu apa'au gau ua faataumo'oia
i fafo i uaga malulu.

E leai se mea a le pipili e fai i ai,

tu'u pea ia e mate maumau.

Nuu fou ! Lotofuatiaifo fou !

O le pese sa lagi i fatafata o tina
peleina na tofia i le aano le maniti
a tamalii e ese le uiga:

Tatou ta'utino 'aua ne'i ifo atu ile
lalolagi faafoliga a alii ulavavale
ma o latou ta'uleleia;

Ae talu ai e tatau ona matou alolofa

fo’i - faapei o ni suli moni;

tuu maia se'i matou alolofa, tu’u mai
se'i faailoa so matou aoga fo’i; pe i ofu
o le mativa poo ni auro poo se faitau afe
mataua sisina mai i muaulu fe’ilafi.

Aua foi se upu e fai atu i le tagata ese
taufaifai, ina ne'i latou feinu fiafia mai
ile isi lena uiga.

I vaita o pa'oga a le miti ta te fetapa'i ai
i ulugalu tutusa, faapei o se ulugamanu
e naunau feiloa’i i le tutonu o le Ia,

ma faatofa fiafia.



